
Virops e Wuert … 
„Im Wesen der Musik liegt es, Freude zu machen“, daat huet schons 300 v. Chr. den griecheschen 
Philosoph Aristoteles gesoot. A mir sin ganz averstanen mam Griech a wëllen eis dorunner halen. 
 
D’Musek vum Krëscht-Gala dëst Joër entféiert eis an d’Welt vum Film, vum Märchen, traditionnel 
Weisen sin ze héieren an och Musek, baséiert op Traditiounen. De Programm as ganz vielfälteg 
gehalen. Mir versichen en ofwiesslungsräichen, gefällegen, stëmmungsvollen a besënnleche Concert 
ze präsentéieren - mat villen Iwwerraschungen an Héichpunkten. 
 
Dozou droen sécher d‘Solisten bäi, déi, a Begleedung vun eise Musikanten, Iech mat hirem 
Instrument verzauberen. 
Eisen Dirigent, den Hans-Karl Daus, konnt déi deitsch Violinistin Iwona Haffner-Celiker, déi hir 
Wuerzelen a Polen huet, dovun iwwerzeechen fir, zesummen mat de Museker vun der Duelemer 
Fanfare, ze musizéieren. Um Krëscht-Gala verzaubert sie eis mat der Gei zu der sensibler a gedroener 
Musek vun „Schindler’s Liste“ oder der Irescher traditioneller Melodie „May The Road Rise“. Musek 
déi beréiert. 
Weidere Solist vum Owend as den Armand Bleser, e begeeschterten Museker aus eise Reihen. Den 
Armand spillt op senger Hautbois daat  déif beweegend Wierk aus der Fierder vum Ennio Morricone, 
„Gabriels’s Oboe“, Titelmusek aus dem Film The Mission. 
Méi iwwert eis Solisten gidd Dir gewuer beim Weiderblidderen an dëser Zeidung. 
 
Grad wéi um Fréijors-Concert 2022, spillt d’Duelemer Musek och um Krëscht-Gala e Wierk vum 
Lëtzebuerger Komponist Georges Sadeler. D’Musekstéck as geschriwwen gin fir eng grouss 
Orchesterformatioun, mais de Georges huet eis dëst Stéck, entspriechend eiser Besetzung esou 
ëmgeschriwwen, dass ët fir eis spillbar as an och gutt kléngt. Mir sin houffreg Iech den 17. Dezember 
„Au Service de la Nation“ ze präsentéieren. „Am Déngscht vun der Natioun“ as e Stéck, waat 2017 
vum Sergeant Georges Sadeler am Kader vun de Feierlechkeeten fir 175 Joër Militärmusek a 50 Joër 
Fräiwëllegendéngscht an der Lëtzebuerger Arméi komponéiert gouf. Am Musekwierk begleede mir 
eis Militärmusek während dem ganze Joër vun Héichpunkt zum Nächsten an eisem Ländchen. 
 
Och iwwert d’Aarbecht vum Jugendorchester vun der Duelemer Musek fand Dir en Artikel an dëser 
Ausgaab vum „Buet“. De Jugendorchester as aktiven Bestanddeel vun eisem Krëscht-Gala a stëmmt 
um Concert eis Nolauschterer an op déi freedeg Zäit, déi nach kënnt – Chrëschtdag. 
 
Jo déi kaal Joreszäit läit virun eis. Kaal an düster gesäit ët op der Welt aus, mat Krich, Klimawandel 
an Energiekriis. Mir mussen bedenken, dat ët eis selwer heiheem nach gutt geet. Hongersnout an 
den ärmsten Länner, Kanner stiewen well se näischt hun, well keen sech ëm sie këmmert. Bomme 
faalen an zerstéieren. Loost mir an dëser schwéierer Zäit un all sie denken an Weeër fannen fir hinnen 
wéingstens finanziell eng Ënnerstëtzung ze sin. 
 
A mir versichen, Iech, léif Leit, ganz nom Aristoteles, eng Freed ze machen mat eiser Musek an 
invitéieren Iech ganz gären op de Krëscht-Gala vun der Fanfare Gemeng Duelem e Samschdeg, den 
17. Dezember, ab 20.00 Auer am Centre Culturel zu Duelem. Mir freeën eis! 
 
Am Numm vun all de Memberen vun der Fanfare Gemeng Duelem, wënschen ech Iech elo schons e 
besënnlechen Chrëschtdaag, doheem am Waarmen, zesummen mat léiwe Leit. E gudde Rutsch zum 
Enn vum Joër. Gléck, Zefriddenheet an déi beschte Gesondheet sollen Iech begleeden am Neie Joër. 
 

Robert Vandivinit 
Präsident vun der Musek 

Virops e Wuert... 
 

 
D'Fanfare Gemeng Duelem invitéiert op den traditionellen Fréijors-Concert an de 
Centre Culturel op Duelem. De musikalesche Part vum Concert gët eenzeg gedroen 
vun de Musikantinnen a Musikanten aus der Duelemer Musek, wéi och vum 
Jugendorchester vun der Musek. Déi zwee Ensemblen ënnerstin der musikalescher 
Leedung vum Marc Sadeler. 
 
Et as den zweete Concert ënnert der Direktioun vum Marc Sadeler, deen sech an 
Zwëschenzäit ganz gutt agelieft huet am Krees vun senge Musikanten an d'Musikanten 
weisen dem Marc Unerkennung a Begeeschterung duerch hir Präsenz an Engagement. 
 
De Marc huet neit Liewen an de Veräin bruecht. Hien weess d'Leit unzepaken, sie ze 
motivéieren an sie och op deem Level ze haalen. Eng echt Beräicherung fir de Veräin 
an eng immens Stäip fir eis Musikanten. Doduerch huet sech d'Präsenz bei de Prouwen 
dermoossen erhéicht an d'Motivatioun as geklommen. 
Véier nei Musikanten sin aus dem Jugendorchester eropkomm an de groussen 
Orchester an dräi "aal" Musikanten hun de Wee no enger längerer Paus nees 
zreckfonnt an den Ensembel. 
Dës siwen zousätzlech Musikanten sin eng weider Steip fir eis Musek. De kollegiale 
Geescht gët weidergedroen an d'Stëmmung, wéi och d'Gesellegkeet am Veräin as top. 
Mir sin um gudde Wee an hoffen, dat ët an deem Sënn weiderleeft. 
 
Fir de Fréijorsconcert e Samschdeg, den 11. Mai, huet de Marc en diversifizéierte 
Programm opgestallt, deen eis Musikanten a verschidden Passagen speziell fuerdert an 
de Public secher wärt begeeschteren. 
 
Den éischten Deel vum Concert fänkt un mam Optrëtt vum Jugendorchester. Bekannt 
Melodien wärten Sie eis a schmasséiger vereinfachter Form präsentéieren. 
De groussen Orchester iwwerhëllt mat "Rise of the Firebird", en dynamescht 
Originalwierk fir Fanfare, voller Energie a Vitalitéit. E spuenesche Flair vermëttelt 
d'Steck "Alcazar", onverkennbar Kläng aus Südspuenien, andalusesch Liewensfreed 
pur! Eng lyresch Melodie aus der Fierder vun engem japanesche Komponist berouhegt 
d'Gemitter an ofschléissend e Wierk vum Jacob de Haan, hollännesche Komponist, een 
vun de populärsten an meeschtgespillten Komponisten eiser ZäIt fir Bloosmusek. 
Mat "Musik ist Trumpf" fänkt den zweeten Deel vum Concert un, waat jo och dann 
schons op Richtung a Verlaaf vum weidere Programm hinweist, souzesoen e 
Musekverlaaf mat Wunschkonzert-Charakter. Iwwer Swing, Rhumba, Samba, Latin a 
Funk fanne mir de Wee bis bei den Udo Jürgens mat engem Medley vun sengen 
bekannsten Titelen. 
 
Loost Iech iwwerraschen a kommt laangscht op eise Concert. Rendez-vous den 11. Mai 
um 8 Auer owes am Centre Culturel zu Duelem. 
 
Mir gesin eis! 
 
 Robert Vandivinit  

Präsident vun der Fanfare Gemeng Duelem 

Virops e Wuert … 
„Im Wesen der Musik liegt es, Freude zu machen“, daat huet schons 300 v. Chr. den griecheschen 
Philosoph Aristoteles gesoot. A mir sin ganz averstanen mam Griech a wëllen eis dorunner halen. 
 
D’Musek vum Krëscht-Gala dëst Joër entféiert eis an d’Welt vum Film, vum Märchen, traditionnel 
Weisen sin ze héieren an och Musek, baséiert op Traditiounen. De Programm as ganz vielfälteg 
gehalen. Mir versichen en ofwiesslungsräichen, gefällegen, stëmmungsvollen a besënnleche Concert 
ze präsentéieren - mat villen Iwwerraschungen an Héichpunkten. 
 
Dozou droen sécher d‘Solisten bäi, déi, a Begleedung vun eise Musikanten, Iech mat hirem 
Instrument verzauberen. 
Eisen Dirigent, den Hans-Karl Daus, konnt déi deitsch Violinistin Iwona Haffner-Celiker, déi hir 
Wuerzelen a Polen huet, dovun iwwerzeechen fir, zesummen mat de Museker vun der Duelemer 
Fanfare, ze musizéieren. Um Krëscht-Gala verzaubert sie eis mat der Gei zu der sensibler a gedroener 
Musek vun „Schindler’s Liste“ oder der Irescher traditioneller Melodie „May The Road Rise“. Musek 
déi beréiert. 
Weidere Solist vum Owend as den Armand Bleser, e begeeschterten Museker aus eise Reihen. Den 
Armand spillt op senger Hautbois daat  déif beweegend Wierk aus der Fierder vum Ennio Morricone, 
„Gabriels’s Oboe“, Titelmusek aus dem Film The Mission. 
Méi iwwert eis Solisten gidd Dir gewuer beim Weiderblidderen an dëser Zeidung. 
 
Grad wéi um Fréijors-Concert 2022, spillt d’Duelemer Musek och um Krëscht-Gala e Wierk vum 
Lëtzebuerger Komponist Georges Sadeler. D’Musekstéck as geschriwwen gin fir eng grouss 
Orchesterformatioun, mais de Georges huet eis dëst Stéck, entspriechend eiser Besetzung esou 
ëmgeschriwwen, dass ët fir eis spillbar as an och gutt kléngt. Mir sin houffreg Iech den 17. Dezember 
„Au Service de la Nation“ ze präsentéieren. „Am Déngscht vun der Natioun“ as e Stéck, waat 2017 
vum Sergeant Georges Sadeler am Kader vun de Feierlechkeeten fir 175 Joër Militärmusek a 50 Joër 
Fräiwëllegendéngscht an der Lëtzebuerger Arméi komponéiert gouf. Am Musekwierk begleede mir 
eis Militärmusek während dem ganze Joër vun Héichpunkt zum Nächsten an eisem Ländchen. 
 
Och iwwert d’Aarbecht vum Jugendorchester vun der Duelemer Musek fand Dir en Artikel an dëser 
Ausgaab vum „Buet“. De Jugendorchester as aktiven Bestanddeel vun eisem Krëscht-Gala a stëmmt 
um Concert eis Nolauschterer an op déi freedeg Zäit, déi nach kënnt – Chrëschtdag. 
 
Jo déi kaal Joreszäit läit virun eis. Kaal an düster gesäit ët op der Welt aus, mat Krich, Klimawandel 
an Energiekriis. Mir mussen bedenken, dat ët eis selwer heiheem nach gutt geet. Hongersnout an 
den ärmsten Länner, Kanner stiewen well se näischt hun, well keen sech ëm sie këmmert. Bomme 
faalen an zerstéieren. Loost mir an dëser schwéierer Zäit un all sie denken an Weeër fannen fir hinnen 
wéingstens finanziell eng Ënnerstëtzung ze sin. 
 
A mir versichen, Iech, léif Leit, ganz nom Aristoteles, eng Freed ze machen mat eiser Musek an 
invitéieren Iech ganz gären op de Krëscht-Gala vun der Fanfare Gemeng Duelem e Samschdeg, den 
17. Dezember, ab 20.00 Auer am Centre Culturel zu Duelem. Mir freeën eis! 
 
Am Numm vun all de Memberen vun der Fanfare Gemeng Duelem, wënschen ech Iech elo schons e 
besënnlechen Chrëschtdaag, doheem am Waarmen, zesummen mat léiwe Leit. E gudde Rutsch zum 
Enn vum Joër. Gléck, Zefriddenheet an déi beschte Gesondheet sollen Iech begleeden am Neie Joër. 
 

Robert Vandivinit 
Präsident vun der Musek 

D’Solisten vum Krëscht-Gala … 
 
 

Iwona Haffke-Celiker 
 
„Schindler’s List“ an „May The Road Rise“ 
Solo fir Gei mat Orchester 
 
 
Iwona Haffke-Celiker, geboren in 
Polen, begann Ihre musikalische Ausbildung 
mit 8 Jahren an der staatlichen Feliks- 
Nowowiejski Musikoberschule in Danzig 
(Polen). 
 
Nach dem Abschluss mit Auszeichnung, 
absolvierte sie ein Studium an der 
Musikhochschule in Bromberg (Polen). 
 
Danach arbeitete sie in verschiedenen 
Orchestern und nahm mit diesen an 
mehreren internationalen Tourneen teil. 
 
Seit dem Umzug nach Deutschland im Jahre 
1999 engagiert sie sich als freiberufliche 
Solistin, Kammer-/ Orchestermusikerin und 
Instrumentalpädagogin im Kreis Trier-
Saarburg. 

  
Armand Bleser 
 
„Gabriels’s Oboe“ 
Solo fir Hautbois mat Orchester 
 
 
Mat ning Joer huet den Armand Bleser sech an de Solfègecours vun der Mierscher Musek 
ageschriwwen. 
 
Dat Joer duerno huet en ugefaang Klarinett beim deemolegen Dirigent vun der Mierscher Musek ze 
léiren. Déi Zäit gouf et net vill Museksschoulen, sou datt den Dirigent dofir zoustänneg war, fir all 
Instrument, wat an der Musek gespillt ginn ass, z’enseignéiren. 

Vous avez 
une passion ?

Nous aussi !

Propr. Christiane Hoss

1, Waldbriedemeserstrooss
L-5680 Dalheim

Tél. 26 67 27 14

fermé le mardi   •   jeu de quilles   •   petite restauration

Livraison à domicile
Location de matériel pour fêtes

www.boissonsdecontern.lu
info@boissonsdecontern.lu      +352 691 148 598

CORTOLEZZIS A.
23, rue Pierre d’Aspelt

L-5710 ASPELT
Tél. 23 66 09 43

GSM 621 14 99 46
info@cortolezzis.lu

Entreprise de Construction
et de Façades

Travaux de transformation
et aménagements extérieurs



Enges Daags am Cours ass den Dirigent bei de 
Schaf gaangen an huet do eng Këscht mat engem 
Instrument erausgeholl an hie sot zum Armand: 
„Dat hei ass een Hautbois. De Moment hu mer kee 
Musikant, deen dat Instrument spillt. Wiers du 
eventuell bereet, dat Instrument ze léiren?  Mä, ech 
kann dech dat Instrument leider net léiren, dovun 
hunn ech nämlech guer keng Ahnung. Du muss 
dann an d’Stad an de Conservatoire fueren, fir datt 
een Hautboisproff  dech weist, wéi dëst Instrument 
gespillt gëtt.“ Den Armand huet zougesot an dat 
Joer duerno sech am Stater Conservatoire an den 
Solfège- an an den Hautboiscours ugemellt. 
 
Am Joer 1973 huet den Armand seng Coursen mat 
engem éischte Präis am Solfège an am Hautbois 
ofgeschloss. Zu gläicher Zäit huet hin och, sief dat  
am Schülerblosorchester oder am Schülersinfonie-
orchester gehollef spillen. De Sinfonieorchester ass 
jo een Orchester mat Geien an aner Sträichinstru-
menter, sou datt een an dësem Orchester mat 
engem Blosinstrument dacks d’Geien iwwertéint a 
kleng Soloen ze spillen hat, wat ganz interessant 
war, mä och eng grouss Erausfuerderung  

duergestallt huet. Zwee Joer méi spéit huet den Armand nach eng Weiderbildung gemaach a mat 
engem Prix supérieur opgehalen. 
 
1976 war den Armand Member vun engem Quintette à vents: Flûte, Hautbois, Klarinett, Fagott a 
Cor. Zum Schluss vum Schouljoer huet de Quintett virun enger Jury gespillt an do goufe se mat engem 
éischte Präis ausgezeechent. 
 
No sengen Léierjoren huet den Armand laang an der Mierscher Musek gespillt an och bei der enger 
oder anerer Musek mol ausgehollef. 
 
Am September 2016 as den Armand dunn Member vun der Duelemer Musek ginn. 

 
D’Musikanten vun der Duelemer Musek… 

Bruno BARBONI   Tammy GEORGES   Olivier SADELER 
Gino BARBONI    Robert GORZA    Frank STEICHEN 
Luigi BARBONI   Lou HAESAERTS   Celina THILL 
Manuela BARBONI   Tessy HENGELS   Boris VANDIVINIT 
Sabine BARBONI   Chantal HOLFELTZ   Charel VANDIVINIT 
Laurent BIEWER   Paul LANNERS    Jean VANDIVINIT 
Max BIEWER    Marie LAHR    Leroy VANDIVINIT 
Marie-Rose BISSENER   Sébastien MEYERS   Liz VANDIVINIT 
Armand BLESER   Franco NEZI    Robert VANDIVINIT 
Tanja BREYER    Sabrina PINTO    Jacqueline WAGENER 
Charles DAVID    Simone RUF    Jim WILHELMY 



Vun der Fanfare Gemeng Duelem

e Samschdeg, de

17. Dezember 2022

um 20.00 Auer zu

Duelem am Centre Culturel

Directioun : Hans-Karl Daus

Präsentatioun : Marie-Rose Bissener

Solisten

Iwona Haffke-Celiker (Gei)

Armand Bleser (Hautbois)

Fräien Entrée

Quête zu Gonschten vun enger 

Hëllefsorganisatioun



E grousse Merci un Donnateuren vun de Musekstécker :

Marianne VANDIVINIT / Gino BARBONI / Louis KARMEYER /

Théo MARX / Robert VANDIVINIT

Deel 1 – grouss Musek

How To Train Your Dragon

John Powell arr. Sean O’Loughlin

Drei Haselnüsse für Aschenbrödel

Karel Svoboda arr. Guido Rennert

Somewhere In My Memory

John Williams arr. John Moss

Au Service de la Nation

Georges Sadeler

• Paus •

Deel 2 – Jugendorchester

Kleine Weihnachtsfantasie

Thomas Berghoff

Christmas Drummer Boy

Kees Vlak

Das Junge Weihnachtskonzert

Alfred Bösendorfer

Deel 2 – grouss Musek

St. Florian Choral

Thomas Doss

Theme from « Schindler’s List »

John Williams arr. Calvin Custer | Solistin: Iwona Haffke-Celiker

Gabriel’s Oboe

Ennio Morricone arr. Robert Longfield | Solist : Armand Bleser

May The Road Rise

Markus Götz | Solistin: Iwona Haffke-Celiker

Marche du Luxembourg

Robert Allmend



REMICH | 4, Place du Marché | Tél. 23 66 90 56

MONDORF | avenue Lou Hemmer | Tél. 23 66 80 35

bclement@pt.lu

Ab jetzt können Sie alle Ihre Reisen bei uns buchen!

  VOYAGES
VANDIVINIT

De Jugendorchester … 
 
De Jugendorchester huet an de leschte Jore vill jonk Musikanten motivéiert kritt fir nierwt der 
Musekschoul och am Veräin op hirem Instrument ze spillen. 
Dës praktesch Erfahrung hëlleft all Neizougang säin Instrument an engem klengen Orchester besser 
kennenzeléieren an ze spillen. Et  ass en eischte Schrëtt an d’Fanfare vun Duelem. 
 
Esou kënnt et dann och, dass ëmmer erëm Musikanten aus dem Jugendorchester an de groussen 
Orchester wiesselen. 
Ma et ass awer och all Joer fir Nowuess gesuergt, deen a Kollaboratioun mat der regionaler 
Musekschoul de Wee an den Duelemer Jugendorchester fënnt. 
 
Zu engem groussen Deel setzt den Jugendorchester sech aus Kanner a Jugendlechen zesummen. 
Awer net nëmmen. 
Och Erwuessener hu mir an eise Reihen. Leit, déi grad eréischt de Wee op en Instrument fonnt hun. 
Mat eisem Jugendorchester gi mir och hinnen d‘Geleeënheet op engem méi einfache Niveau hirt 
Instrument ze spillen. 
 
Seit senger Grënnung huet eise Jugendorchester scho vill Dirigente gehaat. An och eisen aktuellen 
Dirigent, den Hans-Karl Daus, mecht sech eng Freed draus elo schon deen drëtte Gala mat der jonker 
Ekipp anzeprouwen. 
Säit dem September prouft den aktuellen Ensembel vu mëttlerweil 12 Memberen all Meinden Owend 
de Programm fir de Krëschtgala an huet sech zousätzlech scho fir ee Stage an eng Regëschterprouf 
gesinn. 
 
Et ass dowéinst derwäert de 17. Dezember de Jugendorchester op de Krëschtgala vun der Duelemer 
Musek lauschteren ze kommen. 
 
An deem Sënn, bis um Krëschtgala.   
 

Boris Vandivinit 
Responsabel 

Jugendaarbecht Duelemer Musek 
 

D’Musikanten vum Jugendorchester… 

Tim BIEWER    Marie LAHR    Paul STEBENS 
Lou HAESAERTS    Tim LIMPACH    Philippe STEBENS 
Tessy HENGERS    Louane MANGEN   Yannick STEBENS 
Amélie HERMANN   Theo SCHILLING   Smilla WESSOLLECK 
 

De Nowues „sëtzt“ an de Startlächer 

LUNETTERIE - OPTOMETRIE
CONTACTOLOGIE

APPAREILS AUDITIFS

• Lëtzebuerger
  Hunneg
• Hunnegdrëpp
• Hunnegwäin
• Käerzen
• Fir Kanddaf
  a Kommioun

Vum Beiemann:

Fränz Kutten
21, rue d’Assel
L-5443 Rolleng (Bous)
Tel. 23 699 510
       GSM 621 75 13 57     www.beiemann.lu

3, rue de Mondorf
L-5421 Erpeldange (Bous)

Réckbléck 2022 … 
Fréijors-Concert 

Bei Geleeënheet vum Fréijors-Concert den 30. Abrëll sin verdéngschtvoll Memberen vun der Fanfare 
mat enger Medaille vun der UGDA geéiert gin. D’UGDA woar vertrueden duerch de Generalsekretär 
Marc Thill an d‘Regionalvertrieder vum Osten, Monique Zeimet-Schroeder an Maurice Gravier. 
Zesummen mat hinnen huet de Buurgemeeschter vun der Gemeng Duelem, Jos. Heisbourg, déi trei 
Memberen vun der Duelemer Musek ausgezeechent. 

 
 
 
 
 
 
 

 
 
 
 
 
 
 
 

 
Insigne fir 5 Joër: Max BIEWER, Tessy FRANTZ-HENGERS, Tammy GEORGES, Lou HAESAERTS, 
Jaco QUESNOIT, Olivier SADELER, Celina THILL, Smilla WESSOLLECK a Jim WILHELMY 
Médaille de mérite en argent fir 20 Joër : Manuela BARBONI, Paul LANNERS a 
Chad VANDIVINIT 
Médaille en vermeille Grand-Duc Adolphe fir 60 Joër : Gino BARBONI 
Médaille en vermeille Grand-Duc Adolphe avec palmette fir 70 Joër : Louis KARMEYER 

Loscht u Musek ? 
Mir brauchen : 

Nach weider symphatesch Musikanten, déi d‘Freed um Musizéieren mat eis deelen. 
Mir wëllen eisen Kontingent nach weider ausbauen – déi bestehend Instrumenter opstocken a natiirlech aaner 

Blosinstrumenter integréieren. 
Erfahren Musikanten oder Débutant – mir sin interesséiert un Iech all. 

FANFARE GEMENG DUELEM  • www.duelemermusek.com 



 
Ënnert de Lauréaten vum Concours Luxembourgeois pour Jeunes 
Solistes, deen den 13. November am Conservatoire vun der Stadt 
Lëtzebuerg stattfond huet, woar och e Musikant vun der Duelemer 
Musek, den Olivier Sadeler. 
Mat 56 Punkten huet de jonken Saxophonist e wonnerbaren Excellent 
erreecht an as mat enger Médaille en Or ausgezeechent gin. 
Bravo Olivier, maach weider esou. 
 
 
Hämmelsmarsch 
 
Den Hierscht as an der Duelemer Gemeng d’Zäit vun der Kiermes. A 
waat as eng Kiermes ounie Hämmelsmarsch! Wéi ët Traditioun as, zéien 

eis Musikanten duerch 
d’Duerf an ënnerhalen d’Leit 
mam Hämmelsmarsch a mat 
der Weis vun „T’ass Kiermes 
am Duerf“. Zu Welfreng hu 
mir d’Kiermes Sonndes den 
23. Oktober no der Houmass 
agelaud an zu Duelem si mir 
schons Samschdes den 05. 
November duerch d’Gaassen 
gezunn. D’Leit freeën sech all 
Joërs drop wann d’Musek 
spille kënnt an honnoréieren 
eis daat och dann. E grousse 
Merci! De nächste Rendez-
vous as den 14. Januar fir 
d’Fëlschdreffer Kiermes. Mir 
freeën eis!  

 

 
Mëtt November as Kiermes zu Hassel. Hassel gehéiert nët zu der Gemeng Duelem. Ët sin 
d’Pompjeeën vun Hassel, déi zoustänneg sin fir den Hämmelsmarsch a mir gestallten de 
musikalesche Kader, op Invitatioun vun der Amicale vun den Haasseler Pompjeeën. 

Hämmelsmarsch Welfreng 

